
SIBU: Seo rang lelaki 
didenda RM500 atau 
penjara dua minggu 
oleh Mahkamah Majis­
tret di sini, semalam se­
lepas didapati bersalah 
sengaja menyebabkan 
kecederaan terhadap 
anak perempuannya 
yang berusia 16 tahun. 

Majistret Romario 
Jonoi menjatuhkan hu­
kuman denda tersebut 
terhadap Ting Ee Hwa, 
43, dari Sibu Jaya, yang 
mengaku bersalah atas 
pertuduhan di bawah 
Seksyen 323 Kanun 
Keseksaan. 

Dia melakukan kesalahan 
itu di sebuah rumah di Sibu 
Jaya pada kira-kira jam 
10.50 pagi pada 2 April 
lalu. 

Menurut fakta kes, pen­
gadu yang merupakan se­
orang doktor di Jabatan 
Kecemasan dan Trauma 
Hospital Sibu menerima 
anak perempuan tertuduh 
untuk mendapatkan rawa­
tan selepas mangsa dibawa 
gurunya susulan dakwaan 
dia telah didera bapa kand­
ungnya. 

Pemeriksaan mendapati 
mangsa mengalami lebam 
pada bahu kanan dan bawah 

lengan. 
Hasil siasatan menda­

pati tertuduh mencubit dan 
memukul anak perempuan­
nya dengan kuat sehingga 
menyebabkan kecederaan 
terse but. 

Perbuatan itu dilakukan 
sebagai bentuk disiplin se­
lepas anak perempuannya 
gaga! melakukan kerja­
kerja rumah yang mudah 
dan tidak belajar untuk 
persekolahan. 

Nenek mangsa memberi­
tahu bahawa dia tidak meli­
hat tertuduh menyebabkan 
kecederaan tersebut, na­
mun mengesahkan keti-

dakupayaan mangsa 
melakukan kerj a-kerj a 
rumah yang mudah 
telah menyebabkan 
tertuduh berang. 

Tertuduh ditahan 
pada 22 Jun kira-kira 
jam 10.30 pagi. 

Tertuduh kemudian 
dibenarkan be bas sete­
lah membayar denda 
terse but. 

Timbalan Pendakwa 
Raya Mohd Syazani 
Izzadin Abdul Muad­
zam mengendalikan 
pendakwaan, manakala 
tertuduh tidak diwakili 
peguam. 

245 warga Indonesia dihantar pulang ke negara asal 
MIRI: Seramai 245 warga 
Indonesia termasuk kanak­
kanak dipindahkan dari 
Depot Imigresen Bekenu ke 
Kompleks Imigresen, Kas­
tam, Kuarantin dan Kes­
elamatan (ICQS) Tebedu 
untuk dihantar pulang ke 
negara asal pada 22 hingga 
23 September lalu. 

JabatanlmigresenMalay­
sia (JIM) Sarawak menerusi 
hantaran di Facebook ras­
minya berkata, pemin­
dahan itu membabitkan 
233 orang dewasa dan 12 
kanak-kanak. 

Kesemua mereka dibawa 
melalui jalan darat sebelum 
meneruskan proses peng­
hantaran pulang melalui 
Entikong, Indonesia. 

Proses pemindahan itu 
diketuai TPPI Sunarti 
Zainal selaku Ketua Iring 
Kawai bersama pasukan 
pegawai yang terbabit bagi 
memastikan keselamatan, 
kawalan dan kelancar­
an pergerakan sepanjang 
proses berkenaan. 

JIM Sarawak berkata, 
keseluruhan proses pemin­
dahan berjalan dengan baik, 
selamat dan terkawal. 

Pelaksanaan itu mencer­
minkan komitmen JIM 
Sarawak dalam memas­
tikan urusan pemindahan 
serta penghantaran pulang 
warga asing dilaksana­
kan secara teratur dan 
mengikut prosedur yang 
ditetapkan. 

DIHANTAR PULANG: Warga negara Indonesia dipindahkan ke 
ICQS Tebedu untuk tujuan pengusiran pada 22 dan 23 Septem­
ber lalu. 

PANTAS:Anggota bomba membersihkan sisa tumpahan minyak 
di Jalan Bayong, Sarikei semalam. 

Lelaki cederakan isteri dipenjara lima tahun, 

denda RM2,000 atau.tiga bulan penjara 
MIRI: Seorang lelaki di­
jatuhi hukuman penjara 
lima tahun dan denda 
RM2,000 atau tiga bulan 
penjara oleh Mahkamah 
Sesyen di sini, semalam 
setelah disabitkan kes­
alahan dengan · sengaja 
mencederakan isterinya 
menggunakan sebilah pisau 
pemotong daging. 

Hukuman itu dijatuhkan 
Hakim Syarifuddin Ab­
dul Rasa setelah meneliti 
beberapa faktor termasuk 
pengakuan bersalah ter­
tuduh, rayuanya, fakta kes, 
keseriusan kesalahan serta 
mengambil kira kepentinga 

awam. 
Tertuduh, Japar Salleh, 

49, dari Kampung Narum, 
Marudi, didakwa mengikut 
Seksyen 324 Kanun Kesek­
saan yang dibacakan ber­
sama Seksyen 326A kanun 
yang sama. 

Seksyen 324' memperun­
tukkan hukuman penjara 
sehingga 10 tahun a tau 
denda atau sebat atau dua 
daripada hukuman itu, jika 
sabit kesalahan. 

Manakala Seksyen 326A, 
mana-mana individu yang 
menyebabkan kecederaan 
terhadap isteri atau bekas 
isteri serta ahli keluarga 

lain, boleh dijatuhkan 
hukuman dua kali ganda 
tempoh penjara maksimum 
yang dikenakan ke atasnya 
(Seksyen 324), jika sabit 
kesalahan. 

Berdasarkan fakta kes, 
tertuduh didapati dengan 
sengaja mencederakan is­
terinya, 45, pada bahagian 
dalam telinga kanan meng­
gunakan senjata berbahaya 
iaitu sebilah pisau pemo­
tong daging. 

Kesalahan itu dilakukan 
tertuduh pada jam 9.26 
malam, 23 September lalu 
di sebuah lot di Tudan Fasa 
6 di sini. 

Pemandu sebabkan kematian penunggang motosikal dihukum penjara dan denda RM6,000 
SIBU: Seorang lelaki 
dijatuhi hukuman pen­
jara enam bulan dan 
denda RM6,000 atau 
enam bulan penjara oleh 
Mahkamah Majistret 
di sini, semalam sete­
lah disabitkan bersalah 
memandu tanpa men­
gambil langkah berjaga­
jaga dan perhatian yang 
sewajarnya sehingga 
menyebabkan kematian 
seorang penunggang 

motosikal. 
Majistret Oon Kork Chern 

menjatuhkan hukuman ter­
hadap Hii Teck Lung, 25, 
yang mengaku bersalah 
atas pertuduhan di bawah 
Seksyen 43(1) Akta Pen­
gangkutan J alan 1987. 

Berdasarkan fakta per­
tuduhan kes, pada 6 Jun 
kira-kira jam 11.15 malam, 
tertuduh dipercayai sedang 
memandukeretadari bandar 
Sibu untuk menuju ke J alan 

Salim apabila tertuduh 
hilang kawalan terhadap 
kenderaannya berhampiran 
J alan Kenari. 

Kereta tersebut terbabas 
ke lorong 9ertentangai:i lalu 
bertembung dengan sebuah 
motosikal yang ditunggang 
mangsa, Zuhairi Ismail. 

Zuhairi, 20, mengalami 
kecederaan parah selepas 
pertembungan dan terus 
dibawa ke Hospital Sibu, 
namun disahkan mening-

gal dunia pada 7 Jun jam 
12.24 pagi. 

Tertuduh didapati gaga! 
mengambil langkah ber­
jaga-jaga dan memberikan 
perhatian sewajarnya ketika 
memandu, menyebabkan 
kenderaannya memasuki la­
luan motosikal yang datang 
dari arah bertentangan. 

Dalam menjatuhkan hu­
kuman, majistret mengam­
bil kira kepentingan awam 
serta keadaan kes termasuk 

fakta bahawa kenderaan 
tersebut telah memasuki 
lorong bertentangan, sekali 
gus mendatangkan bahaya 
yang jelas kepada pengguna 
jalan raya lain. 

Mahkamah turut men­
gambil kira kejadian kes­
alahan seumpama itu yang 
kerap berlaku di Sibu, 
keperluan untuk memberi­
kan kesan pencegahan serta 
faktor bahawa tertuduh 
merupakan pesalah kali 

pertama, telah mengaku 
bersalah dan telah mem­
berikan pampasan kepada 
keluarga si mati. 

Selain hukuman penjara 
dan denda, mahkamah tu­
rut memerintahkan supaya 
lesen memandu tertuduh 
dicatatkan rekod kesalahan 
tersebut di bawah Seksyen 
43(2) akta berkenaan. 

Pendakwaan dikenda­
" likan Inspektor Ting Yew 
Kang. 

Tertuduh melalui 
peguam belanya, Daren 
Ling kemudian men­
yatakan hasrat untuk 
membuat rayuan dan 
diberikan penangguhan 
pelaksanaan hukuman. 

Dia  kemudiannya 
dibenar dibebaskan den­
ganikat jaminRMl 0,000 
berserta dua penjamin 
serta diarahkan untuk 
melaporkan diri di balai 
polis sebulan sekali. 

l

